
Á Á śrīkōmalavallīsuprabhātam Á Á
kavitājitakallōlikanyakākāntavakṣasē Á
karuṇādiguṇāḍhyāya kamalānidhayē namaḥ Á Á

hēmāpagātaṭavibhūṣaṇakumbhaghōṇē
hēmābhidhānamunināthatapaḥ prabhāvāt Á

hēmābjinīkanakapaṅkajamadhyajātē !
hē ! mātarāśritahitē ! tava suprabhātam Á Á 1 Á Á

nāthō nataughanayanāmṛtatāṃ gatō’yam
ādau tvadīyamukhapadmavilōkanāya Á

baddhādaraḥ phaṇipatau nanu mīlitākṣaḥ
śrīśārṅgapāṇidayitē ! tava suprabhātam Á Á 2 Á Á

mātā tavāmba ! śubhaśītalamandavātaiḥ
āśliṣṭaśīkarakaṇākṛtirādarēṇa Á

dvārāntikaṃ kila kavērasutā prapannā
śrīśārṅgapāṇidayitē ! tava suprabhātam Á Á 3 Á Á

śrīkumbhaghōṇanagarīṃ tava mātarēnāṃ
tvanmāturēva sarasāmṛtasaṃvṛtāṅgīm Á

sā brahmapūriyamihēti paraṃ vidanti
śrīśārṅgapāṇidayitē ! tava suprabhātam Á Á 4 Á Á

śrīkumbhaghōṇanagarīmamṛtaṃ vahantīṃ
tvadvīkṣayātimadhuraṃ vibudhāḥ parītāḥ Á

bhōktuṃ samāhitadhiyaśśucayō vasanti
śrīśārṅgapāṇidayitē ! tava suprabhātam Á Á 5 Á Á

puṣpāṇi naikavidhavarṇamanōharāṇi
tvatpādapaṅkajasamāgamalōlupāni Á

ādāya bhaktanivahāssamupāgatāstē
śrīśārṅgapāṇidayitē ! tava suprabhātam Á Á 6 Á Á

śrīkōmalāmba ! kanakāmbujajātamūrtē !
śrīkumbhaghōṇanagarītilakāyamānē ! Á

śrīhēmayōgivarapuṇyakṛtāvatārē !
śrīśārṅgapāṇidayitē ! tava suprabhātam Á Á 7 Á Á

mātarmadhōrapi ripōrmadhurē ! nitāntaṃ
mānyē ! manōharamukhāmbujasēvanīyē ! Á

mārārimaulidhṛtapādasarōjayugmē !
mānātilaṅghivibhavē ! tava suprabhātam Á Á 8 Á Á

prāgdvārataśca bhagavānatha paścimācca
dvārānnijēna nayanēna divākarēṇa Á

ālōkatē tava vapū rajanīkarēṇa
śrīśārṅgapāṇidayitē ! tava suprabhātam Á Á 9 Á Á

śrīharṣakṛt syāmiti nāthakḷpta -
śrīpuṣpavarṣēṇa virājamānē ! Á

sāmarṣabhṛṅgākulakēśapāśē !
hēmarṣikanyē ! tava suprabhātam Á Á 10 Á Á

sudhānidhisamutthitē ! sumasamūhasaṃmaṇḍitē !
sudhākarasahōditē ! sumaśarasya mātā ramē ! Á Á

sudhābhidhasahasthitē ! sutanusaṅgharatnāyitē !
surāsuranamaskṛtē ! sukhapadaṃ kuruṣvānatam Á Á 11 Á Á

kōmalaṃ kōmalāmbāyāḥ
suprabhātaṃ prabhānvitam Á

paṭhantaḥ śrīnidhērjātaṃ
bhavanti śrīdṛśāṃ padam Á Á 12 Á Á

Á Á iti śrīkōmalavallīsuprabhātaṃ samāptam Á Á

